
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ԴԵԿՏԵՄԲԵՐԻ 10-Ի N 1438-Ն ՈՐՈՇՄԱՆ ՄԵՋ  ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
 
 
Հիմք ընդունելով Հայաստանի Հանրապետության հողային օրենսգրքի 47-րդ հոդվածի և <<Պետական ոչ առևտրային կազմակերպությունների մասին>> Հայաստանի Հանրապետության օրենքի 5-րդ հոդվածի պահանջները` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2009 թվականի դեկտեմբերի 10-ի <<Սևան>> ազգային պարկի հողամասերն անհատույց օգտագործման հանձնելու վերաբերյալ պայմանագրերի մասին>> N 1438-Ն որոշման 1-ին կետի.

1) 2-րդ ենթակետում <<ավելացված արժեքի հարկ>> բառերից հետո լրացնել <<և հողի հարկ>> բառերը,
2) 3-րդ ենթակետում <<համապատասխան համայնքի ղեկավարի կողմից ներկայացված բնապահպանական ծրագրի կամ ծրագրերի ֆինանսավորման համար>> բառերը փոխարինել <<Սևանա լճի ջրհավաք ավազանի համայնքների ղեկավարների միջև կարող են կնքվել բնապահպանական ծրագրերի իրականացման մասին  համապատասխան պայմանագրեր, որտեղ>> բառերով:
2. Սույն որոշումն ուժի մեջ է մտնում պաշտոնական հրապարակմանը հաջորդող տասներորդ օրը:























































































































































